


ԱՄՓՈՓԱԹԵՐԹ  
ԳՈՒՅՔ ՀԵՏ ՎԵՐՑՆԵԼՈՒ ԵՎ ՆՎԻՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1. ՀՀ ֆինանսների նախարարություն
	29.08.2023թ.

	
	01/9-1/17009-2023

	Նախագծով առաջարկվում է պետական սեփականություն հանդիսացող և «Վարդենիսի Համազասպ Համբարձումյանի անվան ավագ դպրոց» ՊՈԱԿ-ին անհատույց օգտագործման իրավունքով տրամադրված գույքից 0.003 հեկտար մակերեսով հողամասը (36.630 դրամ շուկայական արժեքին մոտարկված կադաստրային արժեքով) հետ վերցնել և նվիրել Վարդենիս համայնքին՝ Վարդենիս քաղաքում կառուցվող բազմաբնակարան շենքերի խմելու ջրի ջրագիծը սպասարկող պոմպակայան կառուցելու նպատակով։
Այդ կապակցությամբ առաջարկում ենք Նախագծի տեղեկանք-հիմնավորման մեջ բացահայտել պոմպակայանի կառուցման ֆինանսավորման աղբյուրը, ինչպես նաև դրա հետագա շահագործման և պահպանման ծախսերի ֆինանսավորման աղբյուրը:

	Ընդունվել է 
Հարցում է իրականացվել ՀՀ Գեղարքունիքի մարզպետարան, ի պատասխան որի տեղեկացվել է, որ պոմպակայանի կառուցումը իրականացվելու է Հայաստանի տարածքային զարգացման հիմնադրամի «Ջրային տնտեսության ծրագրերի իրականացման մասնաճյուղի» կողմից՝ Գերմանական KFW, Եվրոպական ներդրումային բանկերի և Եվրամիության աջակցությամբ իրականացվող «Համայնքային Ենթակառուցվածքի Ծրագիր (ՀԵԾ) II փուլ 3» ծրագրի շրջանակներում, իսկ հետագա շահագործման և պահպանման ծախսերը կիրականացվի «Վեոլիա Ջուր» ՓԲԸ-ի կողմից։

	        2. Կադաստրի կոմիտե
	23.08.2023թ.

	
	ՍԹ/11523-2023

	Առաջարկություններ և դիտողություններ չունի

	3. ՀՀ կրթության, գիտության, մշակույթի և սպորտի նախարարություն
	25.08.2023թ.

	
	01/20.1/22392-2023

	
Առաջարկություններ և դիտողություններ չունի

	    4. «Վարդենիսի Հ. Համբարձումյանի անվան ավագ դպրոց» ՊՈԱԿ
	25.08.2023թ.

	
	01/20.1/22392-2023

	Ի պատասխան Ձեր N 02/20.1/21583-2023 գրությանը, «Գույքի հետ վերցնելու և նվիրելու մասին» ՀՀ կառավարության որոշման նախագիծ` Վարդենիս քաղաքում կառուցվող բազմաբնակարան շենքերի խմելու ջրի ջրագիծը սպասարկող պոմպակայան կառուցելու նպատակով Հայաստանի Հանրապետության Գեղարքունիքի մարզի, Վարդենիս համայնքի Վարդենիս քաղաքի Հ. Արզոյան փողոց 16 հասցեում գտնվող պետական սեփականություն հանդիսացող և ՀՀ ԿԳՄՍՆ «Վարդենիսի Համազասպ Համբարձումյանի անվան ավագ դպրոց» ՊՈԱԿ – ին անհատույց օգտագործման իրավունքով տրամադրած գույքից 0,003 հեկտար մակերոսով հողամաս Վարդենիսի համայնքին նվիրելու համար: Տեղեկացնում եմ, որ ՀՀ կառավարության 2021թ. մարտի 25-ի N397- Ն որոշմամբ /ՀՀ քաղաքաշինության կոմիտեի պատվիրատվությամբ/ ելնելով դպրոցի առկա շենքային պայմաններից որոշվել է և նախագծով նախատեսվել է դպրոցի մասնաշենքերի ոչ թե վերակառուցում, այլ նորերի կառուցում: Միաժամանակ տեղեկացնում եմ, որ դպրոցի նոր մասնաշենքերի կառուցման աշխատանքների համար անհրաժեշտ գումարը ՀՀ կրթության գիտության մշակույթի և սպորտի նախարարության  կողմից ներառվել է 2023 – 2025 թթ. միջնաժամկետ ծախսային ծրագրի հայտում: Եթե պոմպակայանի կառուցումը չի խոչնդոտելու դպրոցի նոր մասնաշենքի կառուցման աշխատանքներին և հետագա գործունեությանը, ես առարկություններ չունեմ:
	Ընդունվել է ի գիտություն։

	    5. ՀՀ Գեղարքունիքի մարզպետարան
	22.08.2023թ.

	
	01//6116-2023

	                                         Առաջարկություններ և դիտողություններ չունի 

	    6. ՀՀ վարչապետի աշխատակազմի իրավաբանական վարչություն
	20.09.2023թ.

	
	02/16.3/32313-2023

	Նախագծով նախատեսվում է հողամաս նվիրել Վարդենիս համայնքին, որտեղ հարկ է նշել, որ հողամասի նվիրատվության հարաբերությունները կարգավորված են ՀՀ հողային օրենսգրքով: Հետևաբար, որոշակիացման կարիք ունի հողային օրենսգրքի համապատասխան դրույթը, որի հիման վրա կառավարությանը լիազորություն է վերապահվում սույն որոշումը ընդունել:

Ընդունվել է
Նախագծի նախաբանում հղում է կատարվել նաև ՀՀ հողային օրենսգրքի համապատասխան դրույթին։






